ACTIVIDADES DE “TARDES E NOITES VIVAS” PARA A PRIMAVERA

As actividades de “Tardes e Noites Vivas” van adaptándose progresivamente á demanda e interese dos mozos e mozas.  Así pois, está previsto que nesta edición se leven a cabo as seguintes:
a) Actividades lúdicas: Actividades amenas e divertidas, con atractivo para a noite e que mobilizan a un número importante dos/das asistentes. Entre elas podemos destacar: Xogos de rol, bailes (de salón,  moderno, latinos, orientais, merengue, salsa, bachata,...) capoeira, método pilates, break dance, stylo (aeróbic+merengue), malabares, karaoke, teatro, etc.
b) Actividades deportivas e xogos: Baloncesto, pachangas, tai-chi, musculación, squash, cardio-box (aeróbic+boxeo), ioga,  defensa persoal, etc.
c) Obradoiros: Preténdese que cada día haxa unha variedade de xeito que poidan interesar a diferentes perfís de xoves (linguaxe de signos, coiro, gomaespuma, cerámica, origami, atrapasoños, masaxes, xabóns naturais,  sales de baño, abelorios, reciclaxe, cócteles sen alcohol, cociña, iniciación a teatro, tatuaxes de henna, reflexoterapia, bonsais, cabezudos, máscaras de xeso, etc.).
d) Acceso ás novas tecnoloxías: Acceso a internet, liga de xogos en rede, chat, messenger, deseño de blogs e fotoblogs, deseño de web, conexión wifi, conexión bluetooth, play station, etc.).
e) Actividades culturais: Trátase de ofertar un abano de actividades alternativas de carácter cultural (Teatro, protocolo, café-tertulia en diversos idiomas, visionado de estrelas, iniciación á cultura galega, actuacións, concertos, etc).
f) Espazos para quedar: Preténdese poñer a disposición dos mozos e mozas algúns espazos que poidan ser punto de encontro e reunión. As actividades a desenvolver neste espazo serán libres (xogos de mesa, xadrez, xogos de enxeño, futbolín, ping-pong, etc.).
g) Outras actividades: 
· Sala Ábrete: unha sala de ocio alternativo para mozos e mozas, con actuacións en directo, disco-light, festas temáticas, ... e moita diversión. Os sábados e domingos, na Sala A! (Avda. Beiramar, 113), a partires das 17:00h.
· MusicaliA!: Actuacións en directo dos finalistas do concurso de pop-rock para decidir os gañadores do mesmo. Con esta actividade preténdese fomentar e apoiar aos grupos de Galicia e do norte de Portugal que buscan abrirse camiño no mundo da música. Serán os venres do mes de marzo, a partires das 22:30 h, na Sala A! (Avda. Beiramar, 113)
· Baloncesto “Vigo en xogo”: no Pavillón Municipal de Deportes do Berbés celebraranse cada fin de semana  encontros de baloncesto. Serán os venres de 23:00 a 1:30h. e os sábados de 22:15 a 00:45h.
· Animación no bus nocturno “O Buho”: a  compañía teatral “Uveé D´eau Ble (W)” amenizará, os sábados entre 23:00 e 1:00h., as viaxes a bordo do bus nocturno N-1 realizando pequenas representacións cómicas con carácter preventivo.
· Festas temáticas: Festas cunha temática especial como pode ser o coñecemento de diferentes culturas que xa conviven connosco en Vigo: cultura uruguaia, africana, brasileira, etc. Os venres, de 17:00 a 20:00h., na SalaA! (Avda. Beiramar, 113).
· Concertos de grupos xuvenís: co obxecto de apoiar e dar a coñecer os distintos grupos de música da nosa cidade. Os sábados, de 17:00 a 20:00, na SalaA! (Avda. Beiramar, 113)  e, a partires do mes de maio, no Monte do Castro de 23:00 a 1:00h.
· Festival Emerxente: Festival de música, organizado por xente moza, no que participarán diferentes artistas e formacións musicais da cidade. O sábado, 14 de abril, a partires das 19:00h. na SalaA! (Avda. Beiramar, 113). Entrada: 5 €
